
3-маъруза Жароҳатланиш, бахтсиз ҳодиса ва касб
касалликлари

Корхоналарда хавфсизлик техникаси ва ѐнғин
хавфсизлиги

қоидаларига, меъѐр ва тавсияномаларига риоя қилмаслик ходимнинг
жароҳатланишга ва касб касалликларига олиб келиши мумкин.

Инсон танасининг тери ѐки айрим қисмлари ташқи
механик,

кимѐвий, иссиқлик ва элекгр таъсири натижасида шикастланганда,
жароҳатланиш деб аталади. Жарохатланишга урилшп натижасида лат ейиш,
кесилиш, суяк синиши ва чиқиши, кимѐвий ѐки иссиқликдан куйиш, иссиқ
уриши, совуқ уриши, ўткир заҳарланиш ва электр токи таъсирида
организмнинг баъзи қисмларида ҳаѐт фаолиятининг бузилиши киради.
Жароҳатланиш тушунчаси бахтсиз қодиса деб ҳам юритилади (1-расм).

Иш жойларида олинган жароҳатланишга ходим маъмурият
томонидан буюрилган ишни бажариш чоғида иш жойида олган
жароҳатланишлар киради.

Иккинчи тур жароҳатланишлар ишга бориб-келиш вақтида
транспорт воситаларида, хизмат сафари вақгада ѐки корхона
маъмуриятининг топшириқига мувофиқ. ишлаб чиқариш худудидан
ташқаридаги баъзи бир ишларни бажарганда олинган жароҳатланишлардан
иборат.

Учинчи тур жарохатланишга мастлик оқибатида олинган
жароҳатлар, давлат мулкини ўғирлаш ва бошқа шунга ўхшаш .
Ҳолатлардаги жароҳатланишлар киради.

Бахтсиз ҳодисаларни турларга бўлишдан мақсад, саноат корхонаси
ишлаб чиқаришда содир бўлган ҳар кандай бахтсиз ҳодисага
жавобгар ҳисобланади. Маъмурият биринчи икки турдаги бахтсш ходиса,
яъни жароҳатланиш ишлаб чиқариш билан боғланган такдирда жавобгар
ҳисобланади ва бахтсиз ҳодисага учраган кишининг жароҳатланиш
натижасида йўқотилган кунлари учун тўлик ҳақ тўлайди.

Агар бахтсиз ходиса у   маъмурият томонидан хавфсиз иш
шароитини яратиш соҳасида йўл қўйилган хато туфайли бўлмай, балки
ходимнинг меҳнатни муҳофаза қилиш қоида ва меъѐрларига
амал қилмаслиги натижасида келиб чиққан бўлса, унда ходим ҳам



маъмурият ходими билан бирга жавобгар ҳисобланади. Бунда. моддий
тўлов миқдори маъмурият ходими ва ходимнинг айбдорлик даражасига
қараб белгиланади. Меҳнат қонунларига асосан ишлаб чиқариш билан
боғлиқ бўлган жароҳатланишдан йўқотилган иш кунларига корхона
томонидан ҳақ тўланиши белгилаб қўйилган.

Ишлаб чиқариш корхоналарида юз берган ҳар қандай бахтсиз
ҳодиса ҳар томонлама текширилади ва ҳисобга олинади. Текшириш ва"
ҳисобга олиш умумий ўрнатилган катьий тартиб асосида олиб борилиши
керак. Йўл қўйилган бахтсиз ҳодисалар хамда касб касалликпарини ҳисобга
олиш ва текшириш, уларнинг келиб чиқиш сабабларини аниқлаш туфайли
бундай бахтсиз ҳодиса ва касб касалликларининг келажакди олди олинади.

Ўлим билан тугаган оғир жароҳатланиш ва бар гуруҳ шчиларнинт
бахтсиз ҳодисага учраши ҳолларидан ташқари, ҳамма бахтсиз ҳодисалар
бўлим бошлиғи, хавфсизлик техникаси муҳандиси ва жамоат назоратчиси
таркибида тузилган комиссия томонидан текширилади.

Бахтсиз ҳодиса иш бошланишидан олдин, иш давомида,
иш вақтидан кейин иш  жойида,корхона худудида  ва маъмуриятнинг
топшириғига асосан, корхона худудидан четда юз берган бўлишидан қатъий
назар текширилиши лозим. Иссиқ уриши ва  тана баъзи қисмларининг
музлаши бахтсиз ҳодиса сифатида текширилади.

Камида бир иш куни йўқотилган бахтсиз ҳодисалар 24
соат давомида текширилади ва махсус форма бўйича (Н-1) 4 нусхадан
иборатакт тузилади.

Мазкур актда бахтсиз ҳодисага учраган киши ҳақидаги ахборотдан
ташқари, аниқланган бахгсиз ҳодисанинг сабаблари келтирилиши ва бундай
бахтсиз ҳодисалар қайтарилмаслиги учун қандай чора-
тадбирлар кўрилганлиги ҳақида ахборот берилади. Актни корхонанинг бош
муҳандиси тасдиқлайди. Актнинг бир нусхаси бўлим бошлиғига
юборилади ва у бош муҳандис белгилаган муддат давомида актда
кўрсатилган масалаларни амалга ошириши керак. Иккинчи нусхаси касаба
уюшмаси кўмитасига, учинчиси тегишли касаба уюшмасининг техник
назоратчисига ва тўртинчиси меҳнатни муҳофаза қилиш бўлимига назорат
ўрнатиш учун юборилади. Маъмурият бахтсиз ҳодисага учраган
кишига актнинг   тасдиқланган нусхасини бериши шарт . Бахтсиз
ҳодисанинг асоратлари кейинчалик ҳам келиб чиқишни ҳисобга олиб,
актлар 45 йилгача сақланиши керак.

Бахтсиз ҳодиса текширилгандан кейин корхона маъмурияти йўл
қўиилган хатоларнинг қайтарилмаслигини таъминлашга қаратилган
буйруқ эълон қилади. Бу буйруқда корхонада юз берган бахтсиз ҳодисанинг
содир бўлишида айбдор бўлган кишиларнинг жавобгарлиги аниқланиб,
таъкидланади. Бахтсиз ҳодиса ўлимга сабаб бўлса, кишилар гуруҳ бўлиб
бахтсиз ходисага учраса ва оғир жарҳҳатланган бўлса, текшириш
белгиланган махсус тартибда ўтказилади. Бундай бахтсиз ҳодисалар махсус
комиссиялар томонидан текширилади. Комиссия таркибига касаба
уюшмаси техник назоратчиси, юқори хўжалик ташкилотининг ходими,



давлат назорат органлари ходимлари ва бахтсиз ҳодисани текширшцда
иштирок этадиган ходимлар қатнашади. :

Бундай ҳолларда  текшириш тезда ўтказилиши керак, яъни
текшириш натижалари 7 кун ичида тайѐр бўлиши шарт . Актга
бахтсиз ҳодисани кўрган гувохларнинг кўрсатмалари, тиббий мутахассис
хулосаси, бахтсиз ҳодиса юз берган жойнинг хамда агар бахтсйз ҳодиса
вактида бирор объекг зарар кўрган бўлса, уларнинг фотосуратлари ва
комиссия чиқарган хулосаларни тасдиқлайдиган бошқа материаллар қўшиб
юборилади. Актга, шунингдек бахтсю ҳодисага жавобгар бўлган
шахснинг исми-шарифи ва лавозими ѐзиб қўйилади.

Бир гуруҳ бўлиб жароҳатланганлар ва ўлим билан тугаган бахтсиз
ҳодисалар, албатга, корхона касаба уюшмаси қўмитасида ва юқори хўжалик
ташкилотлари касаба уюшмалари  кўмиталарида таҳлил қилиниб,
кўриб чиқилиши керак. Сўнгра билдирилган фикр-мулоҳазалар асосида
шундай бахтсиз ҳодиса рўй бермаслиги учун умумий чора-тадбирлар ишлаб
чиқилиши ва у қарор билан тасдиқланиши зарур.

Бахтсиз ҳодисага учраган киши ҳисобга олиниб, унга маълум
даволаниш курси белгиланади. Агар зарур бўлса, касб касаллигига
учраган кишини меҳнат эксперт тиббиѐт ходимлари комиссияси (ВТЭК)га
юборилади ва унда ходим касб касаллигининг оқибати натижасида олган
ногиронлик гуруҳи аниқланиб ва шунга яраша маълум моддий
таъминланиш миқдори белгиланади.


